
К столетию создания БГУ / Да стагоддзя стварэння БДУ 
Belarusian State University Celebrates 100th Anniversary

Музей, як небеспадстаўна заўважаў яго за-
гадчык, з’яўляўся «добрым вучэбным падспор’ем 
у  студэнцкіх занятках. <…> Акрамя вучэбных 
экскурсій па курсах гісторыі старажытнага све-
ту, асноў археалогіі і  гісторыі грэчаскіх калоній, 
тут можна атрымаць матэрыял для курсавых  
тэм»46.

Шмат увагі ўдзялялася і  асветніцкаму напрам- 
ку працы музея (мал. 7). У. І. Шаўчэнка, лабаранты  
музея і  студэнты-актывісты рэгулярна праводзілі  

экскурсіі для розных катэгорый наведвальнікаў: 
студэнтаў БДУ, школьнікаў, слухачоў настаўніцкіх 
курсаў, супрацоўнікаў Віленскага і Каўнаскага ўні- 
версітэтаў і  інш. Для ўсіх зацікаўленых арганізоў- 
валіся дэманстрацыі дыяпазітываў «Першабытнае 
мастацтва», «Старажытны Егіпет», «Грэцыя», «Рым»,  
«Іліяда і Адысея», «Міф пра Хрыста». Некалькі разоў 
праводзiўся паказ гукавога фільма «Херсанес Таў- 
рычаскі». Усе прагляды суправаджаліся камента- 
рыямі загадчыка музея47.

Мал. 7. У. І. Шаўчэнка праводзіць экскурсію  
ў Гістарычна-археалагічным музеі БДУ.

Fig. 7. U. I. Shawchenka is conducting  

an excursion in the Museum of History and Archaeology of the BSU.

46 За ленінскія кадры. 1940. 29 снеж. № 21 (115). С. 2.
47 НАРБ. Ф. 205. Воп. 1. Спр.  737. Арк. 90–93.
48 У 1939  г. кафедра гісторыі старажытнага свету і  сярэдніх вякоў, на якой У.  І. Шаўчэнка пачынаў сваю акадэмічную 

кар’еру, была падзелена на кафедру гісторыі старажытнага свету і кафедру гісторыі сярэдніх вякоў [9, с. 32].
49 НАРБ. Ф. 205. Воп. 1. Спр.  737. Арк. 92.

Тым часам у  канцы зімовага семестра 1940/41 
навучальнага года кіраўніцтва кафедры стара-
жытнага свету48 зноў узняло кадравае пытанне. На 
пасяджэнні кафедры адзначылі, што У. І. Шаўчэнка 
«не может обеспечить ведение данного курса 
[«Основы археологии»] на высоком университет-
ском уровне», і  прызналі неабходнасць запрасіць 
на будучы навучальны год аднаго з  «археолагаў-
практыкаў»: К.  М.  Палікарповіча ці В.  Р.  Тарасен-
ку49. Аднак усе планы засталіся на паперы: пачала-
ся Вялікая Айчынная вайна. 

Актыўным удзельнікам Мінскага падполля стаў 
М. С. Мохнач. У 1944 г. ён быў закатаваны ў Трас-
цянцы [13, c.  137–138, 267–268]. У.  І.  Шаўчэнка 
ў  1943–1944  гг. загадваў кафедрай гісторыі ста-
ражытнага свету і  выконваў абавязкі дэкана 
гістарычнага факультэта БДУ на станцыі Сход-
ня пад Масквой. Пасля вызвалення Беларусі ён 

не захацеў вяртацца ў  Мінск, а  пазней і  ўвогуле 
перайшоў на літаратурную працу [2; 4, c.  34–37]. 
Р. А. Посэ падчас вайны знаходзілася ў эвакуацыі. 
У 1945  г. яна вярнулася ў  беларускую сталіцу 
і  ўладкавалася ў  Інстытут гісторыі АН  БССР. 
Абараніўшы дысертацыю па афінскай дэмакратыі, 
Р. А. Посэ (ужо Нікольская) працягнула навукова-
педагагічную дзейнасць ва ўніверсітэце. Амаль два 
дзесяцігоддзі – у 1949–1968 гг. – яна чытала агуль-
ныя курсы па гісторыі першабытнага грамадства 
і  гісторыі Старажытнага Усходу [13, c.  199–287; 
4, c.  51]. Гістарычна-археалагічны музей БДУ 
падчас акупацыі быў амаль цалкам знішчаны: 
ацалелі толькі асобныя копіі старажытнаегіпецкіх 
прадметаў, адзінкавыя археалагічныя знаходкі 
і  частка нумізматычнай калекцыі [5, c.  52]. 
Паўторнае адкрыццё музея адбылося ў  1959   г. 
[3, c. 25].


